
Kanda, kita anak setaman

Kanda dan denda sama-sama berdinding satu irama

Lagu rindu seluruh hidup kita mesra

Dibawah naungan satu cita dinda inging

Menurut ke syurga.

Tetapi kanda, hatimu tak semurni hatiku

Ada hempedu di balik kemesraan bermadu

Kerana bapa yang berdosa dinda dimurka

Apalah nasib dinda…..

Bibir dikucup sembilu menghiris di kalbu

Badan digantung tinggi kaki tak terjejak ke bumi

Dinda tahu pelabuhan mana madah bersinggah

Kerana api yang menyala di dada lupakan adik

Sendiri terbakar,

Ah…… pedihnya hati tersia oleh kata!

Mari kanda kita kepangkal menentu tuju

Tak guna merayu dengan lagu seliar hantu

Kalau ada syaitan di taman mari kita singkir

Siapa yang berdosa mari kita usir

Padamkan sinar yang membawa gerhana di kamar suci ini

Setitis racun yang bisa jangan dibiarkan

Di tasik biru

Kita akan kembali menghirup mesra sepuas-puasnya

*          *          *

Layu

Bunga teruntai layu di syurga,

Ombak bergulung berlagak bukit,

Gunung membumbung menjadi cair,

Namun seisi dunia masih leka.

Persatuan seminit baru tertubuh

Kubur pusaka, bulan cuaca menjadi sumpah

Berkorban seluruh untuk kekasih,

Peperangan silih meletup, mengamuk.

Kata pemimpin, ada tanganku terkulai,

Bulan nan indah kucapai mungkin,

Matahari panas boleh kuperli,

Hati beribu, jiwa melayang, belum ditaruh

Ah, ………kenapa dunia begini majunya belum 

Juga 

sudah?

Tanpa pegangan sergah laju pun otak,

Manusia masih buat juga, gagal…………

Gagal mencari pegangan hidup rasaksa

Tuhan!

  - Rasydi Munir

Kota Bharu

2.10.1961

Penentuan

Jawapan untuk sajak-sajak “Terkorban” dan “Terpesong”


